
D E K R È   E G Z E K I T I F 
 
 

KREYASYON GWOUP TRAVAY KONSILTATIF POU FÈMTI PRIZON 
 

 
 
 ALÒSKE, kantite krim nan Eta New York bese anpil sou dènye peryòd dizan an, epi lòt mwayen pou 
mete moun prizon te ede moun ki kondane dirèkteman pou anpil ki pa vyolan nan pwogram ki deyò sant 
koreksyonèl ki konvansyonèl ak tradisyonèl; 
 
 ALÒSKE, poutèt sa, kantite moun ki nan prizon Eta a te bese a plis pase 20 pousan sou dènye onz 
(11) ane yo, men sèlman senk (5) ti prizon te fèmen; 
 
 ALÒSKE, depans pou antretyen kapasite prizon ki vin vid, ki pa itilize nan Eta New York te fòse Eta 
New York re-afekte resous yo nan lòt priyorite bidjè nan antretyen biding ki pa sèvi ankò pou bezwen sekirite 
Nouyòkè yo; 
 

ALÒSKE,  Eta New York genyen difikilte finansye grav kounye a pou reyalize yon bidjè ekilibre 
nan ane Fiskal 2011-12 pou difikilte fiskal li yo ka bezwen rediksyon espesifik nan depans yo;  
 

ALÒSKE, bidjè pou Ane Fiskal 2011-12 la, ki dwe ekilibre, bezwen eliminasyon kapasite prizon 
anplis la ak fèmti sant koreksyonèl pou sekirite minimòm ak mwayen ki kapab fèmen san jennen sekirite 
prizonye ak anplwaye yo; epi 

 
ALÒSKE, fèmti sant koreksyonèl yo se yon afè ki bay gwo enkyetid pou kominote ki afekte yo ak 

pou reprezantan ki nan Lejislati a;   
 

 KOUNYE A, KIDONK, Mwen, ANDREW M. CUOMO, Gouvènè Eta New York, akòz otorite 
Konstitisyon an ak Lwa Eta New York ban mwen, òdone sa ki endike anba la a: 
 
  

A.  Gwoup Travay Konsiltatif sou Fèmti Prizon 
 
 1. Nou kreye Gwoup Travay Konsiltatif pou Fèmti Prizon (“Gwoup Travay”) ki dwe rekòmande pou 
yo klas sant koreksyonèl yo kòm nivo sekirite minimòm ak nivo sekirite mwayen pou fèmti a pandan Ane 
Fiskal 2011-12 ki ase pou redui kapasite anplis pou fè ekonomi lajan ki prevwa nan Pwojè-Lwa Egzekitif la 
soumèt pou Afektasyon Operasyon yo. 
 
  2.  Gouvènè a dwe deziyen 16 manm ki gen dwa pou vote nan Gwoup Travay la, ki dwe gen ladan: 
dis (10) moun ki gen espètiz nan domèn tankou distribisyon sèvis koreksyonèl, preparasyon bidjè leta, 
operasyon biznis oswa operasyon gouvènman, relasyon travay, oswa lòt espètiz enpòtan; twa (3) manm 
Asanble Eta New York, de (2) manm sou rekòmandasyon Pòtpawòl Asanble a, ak yon manm sou 
rekòmandasyon Dirijan Minoritè Asanble a; epi twa (3) manm Sena Eta New York, de (2) manm sou 
rekòmandasyon Prezidan Pwovizwa Sena a, epitou yon manm sou rekòmandasyon Dirijan Minoritè Sena a.  
Manm Komisyon Sèvis Koreksyonèl yo dwe travay kòm Prezidan, epi yo dwe se yon manm ki gen dwa pou 
vote nan Gwoup Travay la. 
 



 

Haitian Creole 

 

3.  Gouvènè a dwe mete moun nan pozisyon vid yo, epitou Gouvènè a ka deziyen lòt manm nan 
Gwoup Travay la ki pa gen dwa pou vote, jan li nesesè.  Manm Gwoup Travay la dwe travay selon volonte 
Gouvènè a.   
 
 4.  Yon majorite manm total gwoup Travay la ki te jwenn deziyasyon dwe fòme yon kowòm, epitou 
tout rekòmandasyon Gwoup Travay la dwe jwenn apwobasyon yon majorite kantite total manm li yo.  
 

 
B. Kolaborasyon avèk Gwoup Travay la 

 
 1.  Chak ajans oswa otorite Eta New York dwe bay Gwoup Travay la tout asistans ak kolaborasyon, 
tankou itilizasyon bilding Eta New York yo, ki ka nesesè oswa konvnab pou satisfè objektif Dekrè Egzekitif 
sa a.  
 
 2.  Ajans yo ak otorite yo ka bay sipò anplwaye yo ki nesesè pou fè travay Gwoup Travay la, sa 
depannde apwobasyon konsèy administrasyon otorite yo. 
 
 

C.  Fonksyon ak Objektif 
 

 1.  Gwoup Travay la gen responsablite pou idantifye sant koreksyonèl minimòm ak mwayen ki pou 
fèmen nan Ane Fiskal Eta a apati 1ye avril 2011, yon kantite ki ase pou redui kapasite anplis ki pa nesesè nan 
sistèm prizon eta a.  Lè Gwoup Travay la ap pran desizyon li, li dwe konsidere lis kritè sa yo, ki pa yon lis 
definitif: 
 

a. efikasite ak depans operasyon sant koreksyonèl la; 
b. patikilarite ak kondisyon fizik yon sant koreksyonèl; 
c. adrès santi koreksyonèl la ak fasilite ak depans pou sèvis transpò; 
d. depans ak metòd pwodiksyon enèji; 
e. depans envestisman ak sitiyasyon antretyen;  
f. konsekans fèmti a sou kantite anplwaye yo; 
g. kapasite anplis; epi 
h difikilte fiskal nan Bidjè Egzekitif la ki soumèt pou Ane Fiskal 2011-12. 

 
2.  Gwoup travay la dwe kòmanse travay li nan 10 jou ki vini apre yo adopte pwojè-lwa sou 

Afektasyon Operasyon Eta a.  Yo dwe transmèt rekòmandasyon Gwoup Travay la ba Gouvènè a, Prezidan 
Pwovizwa Sena a, Pòtpawòl Asanble a, Dirijan Minoritè Sena a, ak Dirijan Minoritè Asanble a nan 30 jou, 
epi apre peryòd tan sa a, Gwoup Travay la dwe sispann travay li, epitou yo dwe mete yon pwen final nan tout 
responsablite ak fonksyon li yo annapre. 

                  
 3.  Depi yo fè rekòmandasyon yo annakò avèk kondisyon Dekrè Egzekitif sa a, Manm Komisyon 
Sèvis Koreksyonèl yo dwe konsidere rekòmandasyon yo lè y ap detèmine ki sant koreksyonèl li dwe mande 
pou fèmen. 
 
    

F È T   anba siyati mwen ak So Prive Eta a nan Vil 

Albany, nevyèm jou mwa fevriye ane de mil 

onz.   

 

 

 

GOUVÈNÈ A 

 

 

Sekretè Gouvènè a 


